२०६७ साल चैत २ गते बुधबारका दिन बसेको मन्त्रिपरिषद्को बैठकबाट देहायका मन्त्रालयहरूबाट प्राप्त प्रस्तावका सम्वन्धमा गरेको निर्णयको मुख्य व्यहोरा देहायबमोजिम छ -
1. प्रधानमन्त्री तथा मन्त्रिपरिषद्को कार्यालय — समितिको म्याद थप गर्ने ।
2. अर्थ मन्त्रालय — Conference on Revenue Mobilization and Development in Developing Countries विषयक उच्चस्तरीय सम्मेलनमा सचिव-राजस्वलाई efu lng पठाउने ।
3. अर्थ मन्त्रालय — नेपाल पर्यटन वर्ष २०११ को उपलक्ष्यमा स्मारिका सिक्का निष्कासन गर्ने ।
4. अर्थ मन्त्रालय — गरीबी निवारण कोष आयोजना दोस्रो चरणको लागि विश्व बैंकको अन्तर्राष्ट्रिय विकास संस्थाबाट प्राप्त हुने थप सहायता सम्बन्धमा वार्ता गर्न नेपाल सरकारको तर्फबाट वार्ता टोली गठन   गर्ने ।
5. अर्थ मन्त्रालय — झोलुङ्गेपुल निर्माण सहयोग कार्यक्रम तेस्रो चरण सञ्चालन गर्न स्वीट्जरल्याण्ड सरकारबाट प्राप्त हुने अनुदान सहायता लिने ।
6. उद्योग मन्त्रालय — नेपाल घरेलु तथा साना उद्योग महासङ्घले बुटवलमा आयोजना गर्न लागेको राष्ट्रिय उद्यमी भेला २०६७ का लागि आर्थिक सहयोग गर्ने ।
7. रक्षा मन्त्रालय — रथीवृन्द पवनजंग थापासमेतलाई सम्मेलनमा भाग लिन पठाउने ।
8. रक्षा मन्त्रालय —  सहायकरथी बलदेव महतसमेतलाई सरुवा गर्ने ।
9. रक्षा मन्त्रालय —  डा.आर्या राज्यलक्ष्मी पाण्डेलाई सहायकरथी पदमा पदोन्नति गरी पदस्थापन गर्ने  ।
10. रक्षा मन्त्रालय — जग्गा प्रयोग गर्न स्वीकृति दिने ।
11. रक्षा मन्त्रालय — Security Sector Development: National Priorities and Regional Approaches सम्मेलनमा सहभागी हुन सचिवलाई पठाउने ।
12. रक्षा मन्त्रालय — नेपाली सेनाले सञ्चालन गर्ने माउण्टेन वारफेर कोर्समा विदेशी प्रशिक्षार्थीलाई उपलव्ध गराउने सुविधा सम्बन्धमा नीतिगत स्वीकृति दिने ।
13. वन तथा भू–संरक्षण मन्त्रालय — श्री राजदेवप्रसाद यादव समेतलाई राजपत्राङ्‍कित प्रथम श्रेणी (प्रा.) सहसचिव पदमा बढुवा नियुक्ति गर्ने ।
14. शान्ति तथा पुनर्निर्माण मन्त्रालय — स्थानीय शान्ति समितिको कार्यावधि (म्याद) थप गर्ने ।
15. शान्ति तथा पुनर्निर्माण मन्त्रालय — शान्ति प्रक्रियामा अनमिनले प्रयोग गरिआएका सवारीसाधन एवं सरसामग्रीहरु विशेष समिति मातहतमा रहने गरी नेपाल सरकारलाई हस्तान्तरण गर्न स्वीकृति दिने ।
16. सामान्य प्रशासन मन्त्रालय — श्री मानबहादुर वी.के.लाई राजपत्राङ्‍कित प्रथम श्रेणी सहसचिव नियुक्त तथा पदस्थापना गर्ने । 
17. सूचना तथा सञ्चार मन्त्रालय — श्री विश्वनाथ गोयललाई प्रबन्धनिर्देशक पदमा नियुक्ति गर्ने ।
18. परराष्ट्र मन्त्रालय — जापानमा गएको विनाशकारी महाभूकम्प तथा सुनामीबाट पीडितहरूलाई उद्धार गर्न जापान जाने नेपाली उद्धार टोली तथा उद्धार गर्नुपर्ने नेपालीहरूको आवास तथा भोजनका लागि पैंतीस लाख रूपैयाँ अर्थ मन्त्रालयले परराष्ट्र मन्त्रालयमार्फत निकासा दिने ।
·    @     —
19. नेपालका विभिन्न जिल्लामा वनको व्यापक रूपमा कटानी, फडानी एवं वनक्षेत्र अतिक्रमण र अधिकांश सामुदायिक वन उपभोक्ता समूहहरूले अनुचित हिसाबले बहुमूल्य वन पैदावारहरू विक्री वितरण गरेको भन्ने गुनासाहरूका सम्बन्धमा छानबिन एवं अनुसन्धान गरी वास्तविक स्थिति पत्ता लगाउन र यस कार्यमा संलग्न व्यक्तिहरू किटान गरी निजहरूउपर गर्नुपर्ने कानुनी कारबाही र वनको संरक्षण, सम्बर्धन एवं दिगो उपयोगका सम्बन्धमा राय ठहर र सुझावसहितको प्रतिवेदन पेश गर्न नेपाल सरकार (मं.प.) को मिति २०६७।४।२८ को निर्णयअनुसार पूर्व मुख्यन्यायाधीश श्री गोविन्दप्रसाद पराजुलीको अध्यक्षतामा गठित उच्चस्तरीय जाँचबुझ आयोगले नेपाल सरकारसमक्ष पेश गरेको "वन अतिक्रमण, वन विनास तथा सामुदायिक वनसम्बन्धी उच्चस्तरीय जाँचबुझ आयोगको प्रतिवेदन, २०६७" को सम्बन्धमा देहायबमोजिम गर्नेः-
1. प्रतिवेदनमा दोषी ठहराइएका व्यक्तिहरूउपर आवश्यक कारबाही गर्न र थप छानबिन गरी कारबाही गरिनु पर्ने अन्य विषयहरूका सम्बन्धमा अग्रीम कारबाहीका लागि अख्तियार दुरूपयोग अनुसन्धान आयोगलाई अनुरोध गर्ने । साथै, उक्त प्रतिवेदन अख्तियार दुरूपयोग अनुसन्धान आयोगमा पठाउने ।
2. प्रतिवेदनमा उल्लेख भएअनुसार विभागीय कारबाही गर्न सिफारिस गरिएको विषय कार्यान्वयन गर्न र प्रतिवेदनमा सिफारिस गरिएका संस्थागत सुधार (Institutional Reform) का सम्बन्धमा यथाशीघ्र आवश्यक कारबाही अगाडि बढाउन वन तथा भू–संरक्षण मन्त्रालयमा पठाउने । 
20. सुडानको डार्फरमा रहेको संयुक्त राष्ट्र अफ्रिकन सङ्घ मिसन (UNANID/Darfur) लाई नेपाल प्रहरीले संयुक्त राष्ट्रसङ्घसँग भएको समझदारीपत्रअनुसार उपलब्ध गराएका सामग्रीहरूमध्ये प्रमुख सामग्रीहरू तोकिएको मापदण्डभित्र नपरेको विषयमा संविधानसभा/व्यवस्थापिका-संसद्, राज्यव्यवस्था समितिले गठन गरेको छानबिन उपसमितिले दिएको प्रतिवेदनका सुझावहरू कार्यान्वयनको लागि नेपाल सरकारसमक्ष प्राप्त हुन आएको विषयमा नेपाल सरकार (मं.प.) को मिति २०६७।९।२१ को निर्णयानुसार सम्झौताबमोजिम बन्दोबस्तीका सामान आपूर्ति नगरी अनुपयुक्त बन्दोबस्तीका सामान आपूर्ति गरेको, बद्‌नियतपूर्वक भुक्तानी प्रक्रिया अवलम्बन गरी सम्झौता उल्लङ्घन गर्ने आपूर्तिकर्ताबाट क्षतिपूर्ति भराउने सम्बन्धमा के कस्तो कानुनी कारबाही अवलम्बन गर्नुपर्ने हो सो विषय तथा नेपाल सरकारबाट गर्नुपर्ने भनिएका सुधारात्मक कार्यहरूसमेतका सन्दर्भमा अध्ययन तथा छानबिन गरी राय ठहरसहितको प्रतिवेदन पेश गर्न सार्वजनिक खरिद अनुगमन कार्यालयका सचिव श्री अवनीन्द्रकुमार श्रेष्ठको संयोजकत्वमा गठित समितिबाट प्राप्त प्रतिवेदनका सम्बन्धमा देहायबमोजिम गर्ने –
1. यसै विषयमा अख्तियार दुरूपयोग अनुसन्धान आयोगबाट कारबाही अगाडि बढिरहेको सन्दर्भमा प्रस्तुत प्रतिवेदन आवश्यक कारबाहीका लागि अख्तियार दुरूपयोग अनुसन्धान आयोगमा पठाउने ।
—   #     —
2. सार्वजनिक खरिद प्रक्रियामा गर्नुपर्ने सुधारसम्बन्धी सिफारिसका सम्बन्धमा आवश्यक कारबाहीका लागि सार्वजनिक खरिद अनुगमन कार्यालयमा लेखी पठाउने ।
द्रष्टव्यः— निर्णयसंग सम्बन्धित अन्य थप विवरण आवश्यक परेमा सम्बन्धित मन्त्रालयबाटै उपलव्ध हुने छ ।
